
Varðar beiðni um umsögn vegna Leiðarenda, í landi Hafnarfjarðar

Hraunhellar landsins lágu undir mismiklum skemmdum af ágangi almennings og ferðamanna 
á síðastliðinni öld og liggja undir hratt vaxandi skemmdum vegna ágangs ferðamanna á 
vegum ferðaþjónustufyrirtækja  á þeirri núlíðandi

 Leiðarendi í landi Hafnarfjarðar er engin undantekning. Hellirinn og aðkomuleið eru ekki 
aðeins víti til varnaðar, heldur eitt besta dæmið um harmsögu almenninga (the tragedy of 
the commons) sem fyrirfinnst hér á landi. Tækifæri sem þarf að nýta, til góðs.

Leiðarendi er fjölsóttasti ferðamannahellir hérlendis. Á að giska 10-14 ferðaþjónustufyrirtæki 
nýta hellinn fyrir erlenda ferðamenn á sínum vegum. Gestafjöldi er kominn vel yfir 100 á dag 
að meðaltali, allan ársins hring og tekjur ferðaþjónustufyrirtækja ef hellinum umtalsverðar. 
Lokun Leiðarenda á þann veg sem fyrirspurn þín gefur til kynna, er eitthvað það versta sem 
gerst gæti í hellavernd hér á landi. Ástæðan er að ferðaþjónustufyrirtækin munu snúa sér að 
öðrum hellum og hefja/framhalda eyðileggingu sinni þar. Fælist þau frá getur reynst snúið að 
heimta þau til baka.

Málefni Leiðarenda eru afar sértæk, flókin og vandmeðfarin. Lykillinn er að vinna verkið í 
sem mestri sátt við ferðaþjónustufyrirtækin, missa þau ekki frá, laða þau að frekar en hitt.

Það er skoðun Hellarannsóknafélags Íslands  að málefni Leiðarenda séu best komin í höndum 
fimm manna fagráðs sem skipað er af bæjarstjórn Hafnarfjarðar. Í ráðinu sitji valinkunnugt 
fólk. Tveir frá Hellarannsóknafélagi Íslands og sé annar formaður, einn frá Hafnarfjarðarbæ 
með reynslu af náttúruvernd og sé hann ritari ráðsins, fulltrúi ferðaþjónustunnar, og 
náttúrufræðingur. Munum við senda bæjarstjóra greinargerð okkar og tillögur innan tíðar.

